
 

NJUOLGGADUSAT 

 

§  1.  ULBMIL 

 Badje Deanu Siida galgá doallat ja loktet siidda lahtuide ealáhusa, sosiála, 

 ekonomalaš ja kultuvrralaš beroštumiid Boares Buolbmát guovllus (Deanu 

 gielddas) gos siidda váldo doaibmaguovlu lea. Dasa gullá ahte siida áigu 

 doalahit ja čuoččuhit dán guovllu sápmelaččaid opmodat- ja eará eanalaš ja 

 kultuvrralaš rivttiid dán guvlui. 

 

 Badje Deanu Siidda olbmot ellet Boares Buolbmát guovllus eamiálbmoga dili 

 vuođul, nugo dat lea vuđolabbo čielggaduvvon ILO-konvenšuvnna 169`s. Dán 

 guovllu sámiin leat sin guhkes áigge ássama ja sin okto doallama luonddu-

 riggodagaid dáfus juksan nannoseamos rievtti riikka siste, ja mat eai leat 

 goassige addon earáide.   

 

§  2. SIIDDA VUOĐĐUDUS 

 2.1  Miellahttusearvi 

 Badje Deanu Siida galgá doaibmat dábálaš miellahttusearvin. Dat mielddisbuktá 

 ahte juohke miellahtus galgá sin máksojuvvon miellahttuvuođa vuođul 

 sáhttit váikkuhit siidda doaimmaide. 

 

 2.2  Eanaviidodat 

 Badje Deanu Siidda bargoguovlu lea Deanušaldi rájes (Sieiddá johka) máttás 

 Kárášjoga gieldda rádjái (ovddeš Buolbmát gielddarádjá).  

 

§  3. MIELLAHTTUVUOHTA 

 Juohke ollesolmmoš geat ásset siidda eanaviidodaga siskkobealde (§ 2) sáhttet 

 leat miellahtut Badje Deanu Siiddas. Maiddái báikegotti searvvit sáhttet 

 čálihit  siidii miellahttun. 

 

§  4. SIIDDAČOAHKKIN 

 Siiddačoahkkin lea siidda bajimuš orgána. Čoahkkin dollojuvvo oktii jahkái, ja 

 maŋimuš mearis ovdal geassemánu 15. beaivve. Čoahkkin galgá stivra ealis 

 gohččojuvvot  guokte vahku ovdal doallama beaivvi. 

 

 Čoahkkin galgá meannudit: 

  

Badje Deanu Siida 
Sámi giliidoktasašgoddi 

Feellessamisk bygdeforum  

  1.  Norrasa (stivrra) jahkedieđáhusa ja rehketdoalu. 

 

  2.  Mearridit miellahttumávssu sturrodaga. 

 

  3.  Mearridit luohttámušolbmuide buhtadusa. 

 

  3.  Áššiid maid stivra lea ráhkkanahttán ja evttohan mat leat  

       ovddiduvvon miellahtuid bealis jahkečoahkkima meannudeapmái.  

 

  4. Válljet 5-7 sturrosaš stivra ja dan ovdaolbmo (siiddaisit) ja sadjásaš 

                  ovdaolbmo. 

 

  5.  Válljet dárkkisteaddji (id). 

 

§  5 STIVRA 

 Stivra lea siidda ovddasvástideaddji orgána, mii galgá meannudit ja mearridit 

 buot áššiid mat gullet siidda dábálaš doaimmaide. Stivra ovdaolmmoš (siidda 

 isit) jođiha dan čoahkkimiid. Ovdaolbmos lea váldi geavahit duppaljiena áššiin 

 main lea ovttadássásaš jienastusboađus.  

 

 Stivra sáhttá válljet dahje bálkáhit sin doaimmaide bargovehkiid (čálli ja 

 hálddašeaddji). 

 

 Stivra galgá ovddidit čálalaš raporttaid su doaimmas birra dárbbu mielde, goit 

 jahkásaččat lágidit siiddačoahkkimii jahkedieđáhusa ja rehketdoalu. 

 

§  6 MIELLAHTTUČOAHKKIN 

 Stivra sáhttá gohččut miellahtučoahkkima jos oaidná dasa dárbbu. 

 

§  7. EANAOAMASTEAPMI 

 Dan beaivve go siida juksá oamasteami iežas luondduriggodagaid badjel, de 

 dasa sáhttá stivra ásahit sierra hálddašanorgána jos eará báikegottit dasa gullet 

 fárrui. 

  

 Jos eana ja čáhceriekti vuoigatvuođaid siskkobealde badjánit siiddas riiddut, de 

 dát áššit galget stivrras meannuduvvot dahje dasa gulli ođđa orgánii. 

§  8. GIELLA 

 Siidda áššemeannudeapmi ja čoahkkingiella lea sámegiella. Dábálaččat galget 

 siidda čoahkkima dokumeantat leat jorgaluvvon dárogillii. 

  

§  9.    NJUOLGGADUSAID RIEVDADEAPMI 

 Doaibmi njuolggadusaid sáhttá dušše siiddačoahkkin rievdadit ¾ jienasteami 

 eanetlogu vuođul.  

 

 

 Njuolggadusat rievdaduvvon jahkečoahkkimis 03.06.2016 


